
 

 

 
Turkiy filologiyaning dolzarb masalalari, nazariya va innovatsion ta’lim texnologiyalari 

1 

O‘ZBEKISTON RESPUBLIKASI  

OLIY VA O‘RTA MAXSUS TA’LIM VAZIRLIGI  

 

AJINIYOZ NOMIDAGI  

NUKUS DAVLAT PEDAGOGIKA INSTITUTI  

 

 

 

 

 

„TURKIY FILOLOGIYANING DOLZARB MASALALARI, 

NAZARIYA VA INNOVATSION TA’LIM TEXNOLOGIYALARI“  

mavzusidagi xalqaro ilmiy-amaliy konferensiya  

 

MATERIALLARI TOʻPLAMI 

 

 

 

 

 

 

 

 

 

Nukus – 2021 

 



 

 

 
xalqaro ilmiy-amaliy konferensiya 

2 

 

Turkiy filologiyaning dolzarb masalalari, nazariya va innovatsion ta’lim 
texnologiyalari: xalqaro konferensiya to‘plami (2021-yil 18-oktabr)/  O‘zR Oliy va 
o‘rta maxsus ta’lim vazirligi, Ajiniyoz nomidagi Nukus davlat ped. in-ti. – Nukus, 
Nukus pedinstituti tipografiyasi, 2021.  

 
To‘plamdan o‘zbek va turkiy tillarning nazariy masalalariga, shuningdek, o‘zbek 
tilini o‘qitishning dolzarb muammolariga bag‘ishlangan maqolalar o‘rin olgan. 
Undan mazkur sohalarda ilmiy tadqiqot olib borayotgan olimlar, tadqiqotchilar, 
magistrant va talabalar foydalanishi mumkin va til nazariyasi hamda o‘qish-o‘qitish 
ishlarida ilmiy- amaliy ahamiyat kasb etadi.  

  
 

Mas’ul muharrir: 
Pedagogika fanlari nomzodi, dotsent Sh.Buranova 

 
 

Taqrizchilar: 
Nukus DPI O‘zbek tili kafedrasi dotsenti  f.f.d. G.Kurboniyazov 
QDU O‘zbek tili va adabiyoti kafedrasi dotsenti f.f.n. I.Qurbonboyev 
 
 
 
 
 
 
 
 
 
 
 
 
 
 

Ajiniyoz nomidagi Nukus DPI O‘quv-uslubiy Kengashi tomonidan 2021-yil 27-
noyabrdagi 2-sonli qarori bilan nashrga tavsiya qilingan. 

 
© Ajiniyoz nomidagi Nukus davlat pedagogika instituti, 2021 

 

 

 

 



 

 

 
Turkiy filologiyaning dolzarb masalalari, nazariya va innovatsion ta’lim texnologiyalari 

3 

 



 

 

 
xalqaro ilmiy-amaliy konferensiya 

4 

 



 

 

 
Turkiy filologiyaning dolzarb masalalari, nazariya va innovatsion ta’lim texnologiyalari 

5 

 
 

TAHRIRIYAT A’ZOLARI 
 

Qodirov Quvondiq 
Aytbaevich 

Nukus DPI Yoshlar bilan ishlash bo‘yicha prorektori, 
filologiya fanlari nomzodi, dotsent 

Buranova Shoxista 
Menglibaevna  

O‘zbek tili kafedrasi mudiri, pedagogika fanlari nomzodi, 
dotsent 

Yuldasheva Shaxlo 
Shukurlaevna 

O‘zbek tili kafedrasi professori, pedagogika fanlari nomzodi 

Matyakupov Sa’dulla  
Gaipovich  

O‘zbek adabiyoti kafedrasi mudiri, filologiya fanlari 
nomzodi, dotsent 

Kuttimuratova Iristi 
Abduraxmanovna 

Qozoq tili va adabiyoti mudiri, filologiya fanlari bo‘yicha 
falsafa doktori (PhD), dotsenti 

Xudayarova Muxabbat 
Tajimuratovna 

O‘zbek tili kafedrasi dotsenti, filologiya fanlari nomzodi 

Yusupova Gulora 
Ataxanovna 

Oʻzbek tili kafedrasi katta o‘qituvchisi, filologiya fanlari 
bo‘yicha falsafa doktori (PhD) 

Shinnazarova Saodat  Qoraqalpoq tili kafedrasi dotsenti, filologiya fanlari nomzodi 
Sultanova Aydin 
Menlibaevna 

O‘zbek tili kafedrasi katta o‘qituvchisi, pedagogika fanlari 
bo‘yicha falsafa doktori (PhD) 

Hamza Allamberegenov 
Kamalovich  

O‘zbek adabiyoti kafedrasi katta o‘qituvchisi, filologiya 
fanlari bo‘yicha falsafa doktori (PhD) 

Kutlimuratova Dilfuza 
Aldambergenovna 

QR XTXQT va MO hududiy markazi, Aniq va tabiiy fanlar 
kafedrasi o‘qituvchisi 

 

 

 

 

 

 

 



 

 

 
Turkiy filologiyaning dolzarb masalalari, nazariya va innovatsion ta’lim texnologiyalari 

331 

Аннотация. Мақолада лирикада диалог функционал моҳияти ва мақсадга 

йўналтирилганлик даражаси, мулоқотда муаллиф ҳамда қаҳрамон реакцияси, бадиий 
нутқда модаллик ифодаси, муносабат оттенкаси ва баҳолаш мезони интеграцияси 
таҳлилга тортилади.  

Калит сўзлар: диалог, вазифа, муносабат, бадиий нутқ, мунозара, нисбат.  
 

РОЛЬ ДИАЛОГА В ЛИРИКЕ КАК ФУНКЦИЯ И 
ЭСТЕТИЧЕСКОГО СРЕДСТВА ЦЕЛЕНАПРАВЛЕННОСТИ 

Аннотация. В статье анализируются функциональный характер диалога в текстах 
песен и степень целенаправленности, реакция автора и главного героя в общении, 
выражение модальности в художественной речи, интеграция оттенков общения и 
критериев оценки.  

Ключевые слова: диалог, задача, общение, художественная речь, дискуссия, 
соотношение. 

 
THE ROLE OF DIALOGUE IN LYRICS AS AN AESTHETIC MEANS 

OF PURPOSEFULNESS 
Annotation. The article analyzes the functional nature of dialogue in lyrics and the degree 

of purposefulness, the reaction of the author and the protagonist in communication, the expression 
of modality in artistic speech, the integration of attitudes shades and evaluation criteria.  

Keywords: dialogue, task, attitude, artistic speech, discussion, ratio 
  
Бадиий асарда диалоглардан фойдаланиш вазифа ва мақсадга кўра ўзига 

хос ёндашувни тақозо этади. Бу борада турли хил тарзда намоён бўладиган 

усул лирикада муайян маънода тафовутланади. Шу маънода, диалог бадиий 

нутқ шакли сифатида аввало шеърий идрок йўсинини белгилайдиган асосий 

эстетик восита, иккинчидан, ижтимоий коммуникация сатҳларини 

бирлаштирадиган тизим, учинчидан, ифода ва тасвирни мувофиқлаштирадиган 

семиотик марказ ҳисобланади. Бинобарин, «шеър – туйғу суврати. Унда 

эмоция, рамз, образ, бадиий санъат бўлиши керак; шеърда шоир субъекти, 

индивидуал услуби, «мен»и, ўз овози акс этиши лозим» [Каримов, 2016: 86]. Бу 

ўринда бир неча жиҳат эътиборни тортади: биринчидан, шеърда шоир субъекти 

талаби унда руҳий муносабат устуворлигини англатади, иккинчидан, ижодкор 

концепциясини белгилаш образ яратишдаги ўзига хослик ва бадиий маҳорат 

билан боғланади. Бу мураккаб боғланишдаги умумий моҳият эса таҳлил ҳамда 

тавсифни муҳим шарт қилиб қўяди, учинчидан, индивидуал услуб муаллиф ва 

қаҳрамон орасида мавжуд алоқани янгилаган ҳолда унда тасвир ва ифода бир-

бирига ўтиб туради: 

Мағлубнинг онаси… қанчалар маъюс! 

Ёмғирдай жонтортар, тошдай жим, кабир. 

– Она, менга бергил яна бир имкон? 

– Болам, шу туришинг қаҳрамонликдир [Ш.Салом, 2020: 117]. 

Муаллиф диалог шаклидан халқимизда мавжуд ақидани янгилаш 

мақсадида фойдаланган: «– Она, менга бергил яна бир имкон? – Болам, шу 

туришинг қаҳрамонликдир!» каби сатрлардаги жонли мулоқот китобхон 

тасаввурида жанг манзараларини гавдалантиради, бироқ шеърдаги манзарада 

ўзгача руҳий ҳолатни тақдим этган. Шоир «ҳаёт зиддиятлардан иборат» 

аксиомасига асосан лирик қаҳрамонни «дағал воқеликка» қарши қўяди. 

«Ёмғирдай жонтортар, тошдай жим, кабир» - дея, она фарзанд изтиробидан 

дард чекади. «Яна бир имкон» сатрлари эса кураш давомийлигига ишора этади. 

«Самовотда юлдузлар тугал», «Ой вазмин сузади тунни оралаб» ҳамда «Ҳаёт 

ғолибларни бўпти саралаб» - каби ёрқин чизгилар ғоя залворини анча оширади. 

Шунингдек, тафсилотга ортилган эстетик юк - «Она, етолмадим жўнаб кетди 

йўл» аслида саодат манзили олис, қийинчилигу машаққатларга туташлигини 

амалий жиҳатдан асослайди. 

Шеъриятда диалог, бир томондан, ижодкор мақсад-муддаосини тайин 

этадиган тизим шаклида намоён бўлса, иккинчи томондан, шоир бадиий алоқа 

усулларини шакллантирадиган восита вазифасини ўтайди. Мазкур икки нутқни 

бир-биридан айирган ҳолда тасаввур қилиб бўлмайди. Бинобарин, лирика 

тасвир руҳияти талабларига таянади. Тасаввурда таҳлил ва идрок уйғунлиги 

масала моҳиятини очишга хизмат қилади. 

Ўқитувчи эдинг, мен-чи, талаба, 

бир кун сўраб қолдинг дарсда ногаҳон: 

«Кимга қандай шакл ёқади? – дея – 

Мен айтиб бераман, у қандай инсон» [Насрулло, 2018: 17]. 

Насрулло «Чалкаш чизиқлар» деб номланган воқеабандлик асосига 

қурилган мазкур шеърида оддий тафсилотдан нозик фалсафий мушоҳада 

яратади. Унда матн мантиғи келтириб чиқарадиган ҳукм-хулоса қатъий: ишқни 

англаш ҳам англатиш ҳам имкониятдан ташқари ҳодиса! Ошиқнинг («умрига 

туташ») сезим салмоғи ҳеч бир ўлчамга тўғри келмайди, ҳеч бир таърифга 

сиғмайди, лирик қаҳрамон ҳис-туйғуларини чизиқларда жонлантиришга 

интилади. Шоир тасвирида («Тўхтаб қолган энг сўнгги лаҳза») мулоқот тилдан 

кўзга кўчишига замин ҳозирлайди. Негаки, «Бадиий адабиётда персонаж 

руҳиятини очиб бериш, унинг онгида кечаётган ўйлов-мушоҳада жараёнларини 

тасвирлаш мақсадида «ички нутқдан» кенг фойдаланилади» [Қуронов, 2018: 

250-251]. Шеърий асарни идрок этишда тушунча моддий кўриниш ҳосил 

қилади, бу ҳолат таҳлил ва талқин алоқадорлигига боғлиқлиги билан аҳамият 

касб этади. Зеро, поэтик дунёқараш диалоглашган онг қирраларини ўзаро 

жипслаштиради. 

Маълумки, ботиний зиддият характер табиатини белгилайди, ўз 

навбатида маънавий-ахлоқий фазилат ва иллатлар бадиий чамбарчаслик 

қонуниятини муқаррар ҳодисага айлантиради. Аслида изчиллик ва яхлитлик 

бир-бирини тўлдирувчи тушунчалар, унинг пойдеворини ички қарама-

қаршиликлар белгилайди. Ҳаёт ва ижод таомиллари алоқадорлиги айнан 

ижтимоий-фалсафий ҳамда маънавий қадриятлар мезони узлуксизлигига 

туташади. 

– Тақдир, мени нега инсон яратдинг, 

Кўксимда шодлигу ғамдан юз нишон. 

– Мен сенга қалб ила шуур бахш этдим, 

Билгин деб ҳирс нима, нимадир ҳайвон. 

 

– Тақдир, нега мени меҳмон яратдинг, 

Ярқ этган чақиндек кетгум бегумон. 



 

 

 
xalqaro ilmiy-amaliy konferensiya 

334 

– Мен сенга ўлчовли умр бахш этдим, 

Билгин деб ишқ нима, нимадир инсон... [Ж. Камол, 2007: 151] 

Жамол Камол қаламига мансуб ушбу сатрларда инсон тақдир билан 

мунозарага киришади. Одамзод қисмати азал-азалдан мураккаб кечган. Унда 

шодлик ва қайғу ёнма-ён юради. «Қалб ва шуур» Оллоҳ Таоло томонидан 

бандага бахш этилган олий неъматлар! Берилаётган саволлар қанчалик кескин 

бўлса, олинаётган жавоблар ҳам шунчалик залворли ва оғир. Қарама-қарши 

моҳият касб этадиган тушунчалар аслида тириклик мазмунини белгилаётир. 

Шеърда лирик қаҳрамон ҳаётий зиддиятлар тўғрисида ўйга толаркан, «нега 

мени меҳмон яратдинг» – дея мурожаат қилади. «Ўлчовли умр» - «ишқни 

англаш»дан иборат. Муаллиф диалог замирига риторик муносабатни усталик 

билан сингдиришга муваффақ бўлади.  

Мулоқот жараёни ифода ва баён ўзаро мутаносиблашувига олиб келади. 

Унда бадиий сўз қонунияти ҳамда ҳаётий мезонлар бирлашади. Зеро, айнан 

адабий композицияни юзага келтирувчи икки устун – услуб ва маъно тиғизлиги 

ҳам муносабатли нутқдан вужудга келади. Кўринадики, шеъриятдаги 

диалогларда ўзаро алоқада нозик кузатиш ҳамда жонли мушоҳада 

имкониятлари ортиб, ихчам шакл ҳосил бўлади. Бу ҳолат биринчидан, руҳий 

кечинма теранлигини таъминласа, иккинчидан, тасвир ва ифода уйғунлигига 

замин ҳозирлайди. 

Умуман, лирикада диалогдан фойдаланиш ижодкор мақсади ва 

тафаккурининг жипслашувига таянади. Шоир нутқ шаклини қўллаш ёрдамида 

тасаввур йиғиқлигини таъминлайди, шахс руҳияти таҳлилини теранлаштиради 

ва жараён имитациясини шакллантиради. Ҳолат драматизмининг устуворлиги 

шеъриятда монолог ва диалог қоришувини тақозо этади. Қолаверса, унда 

тасвир ҳамда ифода муттасил ўрин алмашинуви нутқий синтезни ёрдамчи 

эстетик воситага айлантиради.  

Адабиётлар: 

